
nkomplu bil-vjagg tagh
na lejn il-Ponta tal-Isla, u 
sewwasew, hekk kif naq

bzu x-Xatt, nosservaw li taht 
it-tieni binja kbira ta' appar
tamenti tal-gvern Ii taghti 
ghal fuq il-bahar hemm 1-
ghar kbir imnaffer fil-blat 
maghluq b'kancell kbir tal
ha<;iid. Nibdew il-kitba tagh
na tal-lum billi nghidu xi 
haga d~aru. 

L-G1'1AR TA' MIKELIN 

Sa qabel rna nbniet it-triq 
Ii taghti mix-Xatt sal-Ponta 
tal-Isla, xi whud mid-djar Ii 
jaghtu ghall-bahar, fil-kanti~ 
na taghhom kellhom bhal 
passagg imtarrag imnaffer 
fil-blat Ii kien iwassalhom 
sal-bahar, u li normalment 
l-aktar li kien jintuza kien 
fis-sajf biex minnu jinZlu 
jghumu f'dawk in-nahat. 11-
bokok ta' dawn il-passaggi 
privati Ii kienu jsejhulhom 
gherien kienu jinghalqu 
b'kancell tal-hadid, u aktarx 
kienu jinfethu biss kull meta 
xi membru tal-familja kien 
jithajjar li jinZel jghum jew 
biex jitla' fuq il-frejgatina 
jew kajjikk li kienu jkumi 
mmazzrati xi metru' 'I 
boghod minnu. 

Sewwasew· tant Villa Da
vies (li semmejna . f'kitba 
ohra) kien hemm ghar ak
bar ' u kemxejn differenti 
mill-ohrajn li kien maghruf 
bhala I-Ghar ta' Mikelin. 
Personalment ma nafx jekk 
dan l-gharkienx jinfed jew 

Ie mad-dar ta' Mikelin Ii 
kienet fi Triq Sirena. Nifta
kar Ii fi tfuliti, il-bokka 
tieghu kienet imbarrata bil
gebe), izda t-tranja tal-bahar 
kienet tinstema" tielgha u 
niezla kontinwament. Illum 
il-bokka tieghu hi miftuha, 
u jekk inti u ghaddej minn 
hdejh taghti titwila gewwa, 
tosserva passagg komdu Ii 
jidher Ii jaghti ghal xi mkien, 
izda ghal£ejn rna nafx. 

Apparti dan kollu, li nis
ta' nghid dwaru hu li dan 1-
ghar barra Ii kien l-aktar 
wiehed popolari fost l-ghe
rien l-ohra, qabel il-gwerra, 
fil-vicinanza tieghu kien 
hemm pitch tal-Water Polo, 
u li mieghu hemm marbuta 
leggenda helwa li kont sma
jtha fi tfuliti, u li fi ftit kliem 
kienet tghid hekk: 

Jinghad li f'dan il-ghar 
darba kien hemm Sirena li 
fit-tlugh u f'inZul ix-xemx 
kienet tohrog tghanni fuq il
blat. L-ghana helwa taghha 
Ii kienet tinstema' min-nies 
Ii kienu jghixu f'dawk l-in
hawi, izda hadd minnhom 
rna kien jaf ta' min kienet 
jew minn fejn kienet gejja, 
ghajr zaghzugh sajjied, li 
jum fost l-omajn, waqt li 
kien riesaq bil-mod lejn ix
xatt tal-Isla bil-kajjik tieghu 
lemah lis-Sirena fuq iI-blat 
tghanni. 

Ghall-ewwel iZ-zaghzugh 
inhasad, u ghal ftit tal-hin 
baqa' mibluh ihares lejha, 
iZda £1-annar qataghha li 
jidttol fl-ghar biex jaraha 

mill-qrib. Hekk ghamel, u 
meta raha ggennen bi gmiel
hal Is-Sirena wkoll hadet 
grazzja mieghu, izda hi 
kienet taf Ii fuqha kellha 
seher li jekk tbus uman, issir 
tal-gebel. Il-leggenda tkom
pli tghid li z-zewg mahbubin 
tant kienu ngibdu lejn xulx
in Ii darba nsew is-seher u 
biesu IiI xulxin. Mal-bewsa 
s-sirena saret tal-gebel! 

Jinghad li £1-antik din il
leggenda tant kienet popo
lari fost ix-xjuh ta' dawn 
l-inhawi Ii bosta minnhom 
kienu jahsbu Ii t-triq ta' fuq 
dan il-ghar kienet issemmiet 
Triq is-Sirena ghal din 1-
imsejkna Sirena Ii ssagrifikat 
hajjitha ghall-bewsa taz
zaghzugh Ii saret thobb. 

Izda haga tal-ghageb 
kemm dan il-ghar baqa' jid
domina dawn in-nahat! 
Wara li fis-Snin Sebghin in
fethet it-triq li taghti mix
Xatt ghall-Ponta u konseg
wentement l-gherien kollha 
gew imbarrati bil-gebel, dan: 
I-ghar waqa' fil-mira ta' xi 
vandali u bed a jimtela' bl
iskart. Xi persuni devoti 
tal-Madonna giethom I-idea 
li jikkonvertu dan il-post 
f'wiehed ta' devoz~joni, 
tqieghdet statwa sabma tal
Madonna ta' Lourdes u 
ghalquh b'kancell tal-hadid. 
In-nies thegget, tnisslet 
devozzjoni kbira lejn din 
ix-xhieda qaddisa, u dan 1-
ghar li sa ftit tas-snin kien 
maghruf bhala I-Ghar ta' 
Mikelin, issa sar maghruf 

bhala I-Ghar tal-Madonna 
ta' Lourdes, fejn id-devoti 
tal-Madonna ta' spiss jieqfu 
quddiemha, u b'herqa kbira 
jirrecitaw ir-ruzarju u jitol
buha tghinhom fil-htigijiet 
taghhom. 

KNISJA TAL-PORTU 
SALVU (PORTO SALVO) 

Din il-knisja li tidher sew 
minn fuq il-bahar kienet 
inbniet fl-1662 fuq il-pjanta 
ta' Karlu Vella. Qabilha kien 
hemm oma zghira li nbniet 
£1-1596 u li kienet iddedikata 
lill-ViZitazzjoni ta' Sidtna 
Marija lil Santa Elizabetta, u 
Ii £1-1610 tkabbret aktar. 
Meta din il-knisja telghet 
mill-gdid £1-1662 giet idded
ikata lill-Madonna tal-Portu 
Salvu. l1-komunita (Orator~ 
jani) ta' San Filippu Neri Ii 
kienet stabbilita £1-1662, ha
det f'idejha dan il-kunvent, 
u ghalhekk maz-zmien saret 
maghrufa bhala l-Knisja ta' 
San Filippu kif fil-fatt ghad
hom isibuha n-nies tal-Isla. 
Jinghad li din il-knisja, li tel
ghet fuq is-sit ta' wahda 
mill-imtiehen kbar Ii kien 
bena I-Gran Mastru d'Ho
medes, kienet iffrekwentata 
hafna mill-bannara li kienu 
jahdmu fuq il-galeri u 
x-xwieni tal-Ordni, kif ukoll 
mill-familji tas-sajjieda u 1-
barklori li kienu jabitaw 
f'dawk l-inhawi. Ma' din 
il-knisja hi marbuta storika
ment it-tradizzjoni tat-tigri
jiet tad-dghajjes fil-Port il
Kbir. 

Din il-knisja Ii ghandha 
arkitettura mill-isbah, fiha 
l1-il artal u mirquma 
b'koppla u b'kampnar 
wiehed bi tliet qniepen li 
jaghti ghat-triq prinCipali 
tal-Isla, Triq Vitorja. Filla 
nsibu diversi kwadri tal
pittura mill-isbah fosthom 
it-titular tal-Madonna tal
Portu Salvu ta' Stiefnu Era
di, u xoghlijiet ohrajn ta" 
Rokku Buhagiar u Pietru 
Pawl Caruana. 

Fiha nsibu bosta korpi sa
gri fosthom dak ' ta' Santa 
Celestina li nghata mill-Pa
pa Girgor XVI (1840) uta' 
San PlaCidu (1845) kif ukoll 
statwa artistika tar-Reden
tur u ohra tad-Duluri. Din 
il-knisja serviet ukoll bhala 
parrocca tal-Belt Senglea 
sakemm ittellghet mill-gdid 
il-Knisja Bazilka tal-Vitorja 
(1957). 

Fil-bidu tas-Snin Sittin 
din il-knisja giet fdata f'idejn 
il-GiZwiti izda nZamm id-

dritt li dawn il-patrijiet jib
qghu suggetti lejn l-arCipriet 
ta' Senglea. U-Gizwiti tem
mew il-hidma pastorali 
taghhom £1-2008 u wara- _ 
jhom il-kunvent ghadda 
f'idejn is-Salezjani. 

Interessanti hu l-fatt Ii £1-
1781, il-kunvent gie moghti 
lill-komunita tal-GiZwiti, iz
da £1-1837 gie mehud mill-

, Gvernatur Ingliz Sir Henry 
Bouverie biex iservi bhala 
sptar ghall-vittmi tal-epide
mija tal-kolera. Sintendi fuq 
din il-knisja antika hemm 
hafna x'wiehed izid, iZda 
minhabba l-ispazju se jkolli 
nieqaf hawn. ' 

IL-MA1'1ZEN TAL-KATINA 
TAL-ASSEOJU 

Sewwasew fil-ground li 
hemm fil-Ponta nsibu mah
zen imdaqqas imhaffer fil
blat, li wiehed jista' faCil
ment jinkludih mas-siti sto
riCi ta' din il-belt antika. 
F'dan il-mahzen, matul 1-
Assedju l-Kbir, kienet tin
zarnm il-kantina kbira li 
kienet ingiebet minn Venez
ja u li kienet tintuza biex 
taghlaq Dahlet ix-Xwieni 
(Dockyard Creek) mill-Pon
ta ghal taht il-Forti Sant' 
Anglu. Jingnad ukollli fiz
zmien l-Ordni kienu jinZam
mu l-ilsiera li kienu jahdmu 
mal-kavallieri. 

Barra hekk, niftakar, Ii 
dan il-mahzen Ii mal-bark
lori tal-Ponta kien maghruf 
bhala ta' Nofs Kenur min
habba l-ghamla tieghu, 
ghamel xi snin f'idejn ben
nej tal-frejgatini. Jinghad 
ukollii matul il-gwerra (ak
tarx qabilha wkoll), izda 
zgur sa nofs is-Snin Mamsin, 
kienu jinZammu fih id
dghajjes tat-tigrija, fosthom 
iZ-zewg firilli Fancy (hfief) 
li I-Isla kienet tipparteCipa 
bihom fir-Regatta Nazzjona
li f'dik l-epoka. 

Ironikament wahda 
minnhom, il-Firilla Vittoria 
jew ahjar Fort St. Michael, 
kif kienet maghrufa fost 
il-partitarji Sengleani, £1-
annar tas-Snin Sebgliin 
kienet inghatat lill-Ministe
ru tal-Isport, u tpoggiet fil
bitha fil-Forti San Lugan 
(1611) f'Marsaxlokk, u kon-
segwentament tmermret 
mas-snin. 

Sfortunatament din kienet 
l-annar firilla 'Fancy' tat-tip 
taghha - intemmet hi, u 
maghha ntemmet ukolll-is
torja ta' dawn l-opri sbieh li 
antikament kienu jiehdu 
sehem fit-Tigtija tal-Vitorja, 
u li t-tigrijiet taghhom kienu 
karatterizzati b'hafna glied 
u nkwiet minhabba I-pika u 
rivalita kbira li kienet tezisti 
fost id-distretti Ii tradizz
jonalment kienu jiehdu 
sehemfiha. 

tkornpli f'harga ohm 


